KOMENTE TË PËRGJITHSHME

Mbi raportin e monitorimit të Ministrisë së Bujqësisë dhe Zhvillimit Rural
për 4 mujorin e vitit 2024
1. Karakteristikat kryesore të shpenzimeve.

Ministria e Bujqësisë dhe Zhvillimit Rural, për vitin 2024, administroi dhe menaxhoi fondet publike sipas shtatë programeve, konkretisht:

1. Programi “Planifikim, Menaxhim dhe Administrim”;
2. Programi “Siguria Ushqimore dhe Mbrojtja e Konsumatorit”;
3. Programi “Infrastruktura e Kullimit dhe Ujitjes”;
4. Programi “Zhvillimi Rural duke Mbështetur Prodhimin Bujqësor, Blegtoral, Agroindustrial dhe Marketingun”;
5. Programi “Këshillimi dhe Informacioni Bujqësor”;
6. Programi “Menaxhimi i Qëndrueshëm i Tokës Bujqësore”;
7. Programi “Mbështetja për Peshkimin”;
Në fund të 4 mujorit të parë të vitit 2024 në lidhje me realizimin e shpenzimeve të buxhetit, krahasuar me planin me ndryshime, paraqitet si më poshtë:

	Kod. Prog
	Programi
	% e Realizimit/Buxh. Rishikuar

	01110
	Planifikimi, Menaxhimi dhe Administrimi
	33

	04220
	Siguria ushqimore dhe mbrojtja e konsumatorit
	22

	04230
	Mbështetje për Peshkimin
	8

	04240
	Menaxhimi i infrastrukturës se kullimit dhe ujitjes
	23

	04250
	Zhvillimi Rural duke mbësht. Prodh. Bujq, Blek, Agroind dhe Market.
	8

	04860
	Këshillimi dhe Informacioni Bujqësor
	27

	05470
	Menaxhimi qëndrueshëm i tokës bujqësore
	4

	
	TOTALI
	15


Ministria e Bujqësisë dhe Zhvillimit Rural përgjatë 4 mujorit të vitit 2024 ka pasur një realizim jo të mirë në shumicën prej programeve me % realizmi nën 33%. Realizimi total i fondeve rezulton 15%, kontributin për këtë e jep programi 04250 e cila ka peshën me të madhe të fondeve. Konkretisht sipas programeve, % e realizimit paraqitet: Programi “Planifikim menaxhim administrimi” ka realizim shumë të mirë sipas mesatares së periudhës prej 33%, programi “Siguria ushqimore dhe mbrojtja e konsumatorit” në masën 22%, programi “Mbështetje për Peshkimin” me një realizim jo të mirë prej 8%, programi “Menaxhimi i infrastrukturës se kullimit dhe ujitjes” në masën 23%, programi “Zhvillimi Rural duke mbësht. Prodh. Bujq, Blek, Agroind dhe Market” në masën 8% realizimi i këtij programi është i ulët pasi disbursimi i fondeve për transfertën e fermereve bëhet në muajt në vijim, programi “Këshillimi dhe Informacioni Bujqësor” në masën 27%, ndërsa programi “Menaxhimi qëndrueshëm i tokës bujqësore” ka realizim për periudhën shumë të ulët prej 4%. 
Të dhënat në lekë sipas programeve, në fund të 4 mujorit të vitit 2024 paraqitet e tillë:
	Kod. Prog
	Programi
	Plani i rishikuar
	Shpenzimet faktike 4 mujore

	01110
	Planifikimi, Menaxhimi dhe Administrimi
	500,435,000.00
	165,324,859.00

	04220
	Siguria ushqimore dhe mbrojtja e konsumatorit
	2,705,848,000.00
	584,090,315.72

	04230
	Mbështetje për Peshkimin
	472,823,000.00
	38,168,840.00

	04240
	Menaxhimi i infrastrukturës se kullimit dhe ujitjes
	2,554,900,000.00
	576,916,695.00

	04250
	Zhvillimi Rural duke mbësht. Prodh. Bujq, Blek, Agroind dhe Market.
	7,248,394,000.00
	611,586,406.08

	04860
	Këshillimi dhe Informacioni Bujqësor
	680,800,000.00
	180,361,813.00

	05470
	Menaxhimi qëndrueshëm i tokës bujqësore
	25,000,000.00
	1,072,400.00

	
	TOTALI
	14,188,200,000.00
	2,157,521,328.80


Lidhur me shpenzimet faktike të Ministrisë se Bujqësisë dhe Zhvillimit Rural, vëmë re se pjesa me e madhe e fondeve të akorduara është në programin “Zhvillimi Rural duke mbësht. Prodh. Bujq, Blek, Agroind dhe Market” me rreth 7.2 miliardë lekë ndersa fondet e realizuara janë 611 milionë lekë, e ndjekur prej programint “Siguria ushqimore dhe mbrojtja e konsumatorit” me 2.7 miliard lekë buxhet dhe realizim 584 milionë lekë dhe me pas programi “Menaxhimi i infrastrukturës se kullimit dhe ujitjes” me 2.5 miliardë lekë dhe realizimi 576 milionë lekë.
Më konkretisht, struktura e shpenzimeve për çdo program kundrejt totalit, sipas planit me ndryshime dhe realizimit faktik të 4 mujorit të vitit 2024, paraqitet sipas pasqyrës së mëposhtme:
	
	Struktura për programet
	Buxheti Fillestar
	Buxheti me ndryshime
	Fakti 4M2024

	Kod. Prog
	Programi
	
	
	

	01110
	Planifikimi, Menaxhimi dhe Administrimi
	4
	4
	8

	04220
	Siguria ushqimore dhe mbrojtja e konsumatorit
	19
	19
	27

	04230
	Mbështetje për Peshkimin
	3
	3
	2

	04240
	Menaxhimi i infrastrukturës se kullimit dhe ujitjes
	18
	18
	27

	04250
	Zhvillimi Rural duke mbësht. Prodh. Bujq, Blek, Agroind dhe Market.
	51
	51
	28

	04860
	Këshillimi dhe Informacioni Bujqësor
	5
	5
	8

	05470
	Menaxhimi qëndrueshëm i tokës bujqësore
	0
	0
	0

	
	TOTALI
	100
	100
	100


Sikurse vihet re edhe nga tabela më sipër, rreth gjysma e buxhetit të kësaj ministrie është në programin Zhvillimi Rural dhe mbështetje për Prodhimin Bujqësor, Blegtoral dhe Agroindustrial”.
2. Performanca dhe statusi i produkteve kryesore 
Në programin “Planifikim, Menaxhim dhe Administrim”, janë parashikuar disa produkte dhe projekte investime të cilat janë realizuar me një kosto faktike prej 165.3 milionë lekë. Janë realizuar dhe miratuar 148 akte ligjore dhe nënligjore, sasia faktike e realizuar deri më tani është rreth 82 e sasisë së planifikuara për këtë produkt vetëm për periudhën 4 mujore dhe kosto faktik e realizimit është 93.6 milionë lekë; janë realizuar 54 trajnime për 4 mujonin nga 163 trajnime të planifikuara që priten të zhvillohen deri në fund të vitit; janë audituar 4 institucione varësie nga 16  të planifikuara dhe janë kryer 12 pagesa për kuotat ndërkombëtare nga po aq fatura që priteshin të likuidoheshin për këtë vit. Kurse në lidhje me shpenzimet kapitale, janë planifikuar të realizohen në 2024 blerja e pajisjeve të zyrës dhe pajisjeve elektronike me vlerë 4 milionë lekë.
Në programin “Siguria ushqimore dhe mbrojtja e konsumatorit”, u realizuan aktivitetet mbi masat profilaktike veterinare fitosanitare, programi i monitorimit të mbetjeve në kafshët e gjalla dhe produktet me origjinë prej tyre, monitorimi i ujërave e molusqeve bivalve, identifikimi i kafshëve dhe hedhja e të dhënave në sistemin e informacionit blegtoral dhe veterinar Ruda, luftimi i parazitëve në bujqësi dhe mbështetja e të gjithë aktiviteteve të DB-së dhe AKU-së, për periudhën Janar – Prill 2024, konkretisht: janë realizuar për 4 mujorin e parë produkte të tilla si: 

27.829 krerë kafshë janë trajtuar kundër sëmundjes të plasjes dhe është kryer dëmshpërblimi i 84 kafshëve të ngordhura/eleminuara me një kosto faktike prej 14.5 milionë lekë ; 

24.958 krerë gjedhë janë gjurmuar për sëmundjen e Brucelozës dhe janë kryer rreth 5.173 kontrolle me një kosto faktike prej 231.7 milionë lekë;

11.993 analiza të kryera në kuadër të monitorimit të mbetjeve në kafshët e gjalla dhe molusqet bivale, ku përfshihen edhe 357 analiza të kryera jashtë vendit, me kosto faktike prej 99 milionë lekë;

8.559.600 analiza për fidanë frutorë, perimor dhe fidanë dekorativ, të certifikuar si dhe janë testuar 55 varietete të reja, me një kosto faktike prej 10 milionë lekë;

33.941 inspektime në fushën e sigurisë ushqimore në të gjithë territorin e vendit me një kosto faktike prej 213.8 milionë lekë.
Në programin “Mbështetje për Peshkimin”, Politika në fushën e peshkimit synon përmirësimin e kuadrit ligjor duke e përshtatur atë me legjislacionin e BE-së, të reduktojë varfërinë dhe të përmirësojë cilësinë e jetës në komunitetet e zonave bregdetare të Shqipërisë, përmes rritjes së volumit të prodhimit, nëpërmjet forcimit të konkurrencës dhe luftës ndaj informalitetit. Ndër produktet me realizim faktik për 4 mujorin  e vitit 2024 në këtë program mund të përmendim: Menaxhimi i porteve Shëngjin, Vlorë, Sarandë e Durrës dhe të tre ekonomive Zvezdë, Lin e Butrint të cilat janë realizuar me një kosto faktike prej 37 milionë lekë; Janë kryer 150 kontrolle e inspektime në lidhje me zbatimin e kushteve të vendosua në lejen për ushtrimin e aktivitetit të peshkimit në dete dhe ujëra të brendshëm. Është bërë ripopullimi me rasate për pasurimin e resurseve peshkore me kosto faktike 490 mijë lekë. Ndërsa për sa i përket shpenzimeve kapitale edhe nuk ka realizim faktik pasi pritet që në muajt në vijim të fillojë lëvrimi i fondeve sipas ecurisë së projekteve. Për këtë vit pritet të realizohet loti i parë për projektin e thellimi i grykëderdhjes së kanalit të Butrintit që lidh lagunën me detin e cila pritet të sjellë rritjen ne sasi dhe cilësi të midhjes që rritet në këtë territor.
Në programin “Menaxhimi i infrastrukturës së kullimit dhe ujitjes”, me një kosto faktike prej 237 milionë lekë janë kryer:

“Rehabilitimi i infrastrukturës kryesore të ujitjes” për rreth 15,000 ha, me impakt në përmirësimin e ujitjes kryesisht në kanalet kryesor ujitës Peqin-Kavajë, që mbulojnë me ujitje bashkitë Peqin, Rrogozhin dhe Kavajë, kanalet Naun Panxhi dhe Poilis Tudan, që mbulojnë me ujitje bashkinë Elbasan, si dhe veprat e marrjes së ujit për disa kanale kryesor ujitës në administrim të MBZHR si kanalet Mat-Lezhë, Mat-Kurbin në Lezhë e Kurbin, Vjosë-Levan-Fier, në Fier, Degët Ujitëse me rezervuarin e Thanës në Lushnje etj, me një kosto faktike prej 29 milionë lekë;

Ka filluar puna edhe për pastrimin e kanaleve kryesor kullues dhe mbajtjen në funksion të plotë të 27 hidrovoreve, që kullojnë rreth 70,000 ha në ultësirën perëndimore, me një kosto faktike prej 154 milionë lekë.
Në programin “Zhvillimi Rural duke Mbështetur Prodhimin Bujqësor, Blegtoral, Agroindustrial dhe Marketingun”, përgjatë vitit 2024 është realizuar:

Miratimi i bazës ligjore për masat mbështetëse, të Programit të Bujqësisë dhe Zhvillimit Rural për vitin 2024 (VKM dhe Udhëzimi), si dhe urdhri për alokimin e fondeve sipas masave, bazuar në kërkesën e AZHBR-së. Në këtë mënyrë janë krijuar kushtet për të aplikuar rreth 15,597 aplikantë në skemat kombëtare, si dhe 54,255 në mbështetjen me naftë për bujqësinë me një kosto faktike prej 129.9 milionë lekë;
Është realizuar degustimi i rreth 31 mostrave të duhanit dhe 76 puro me një kosto faktike prej 8.1 milionë lekë;

Janë promovuar bizneset dhe produktet shqiptare në 4 aktivitete ndërkombëtare dhe 2 kombëtare me në kosto faktike prej 3.4 milionë lekë; 

Është kryer  vrojtimi statistikor për agroindustrinë me kosto faktike 13.2 milionë lekë;
Janë vlerësuar dhe regjistruar dy produkte nën skemat e cilësisë me emërtimin STG (Specialitet Tradicional i Garantuar), si dhe janë miratuar ndryshimet e specifikimeve për një produkt të rregjistruar si STG me një kosto faktike prej 27.2 mijë lekë.
Në programin “Këshillimi dhe Informacioni Bujqësor”, përfshihet financimi i aktivitetit të Qendrave të Transferimit të Teknologjive Bujqësore dhe Agjencive Rajonale të Ekstensionit  Bujqësor Realizimi i produkteve për këtë program janë planifikuar të jenë funksionale Paketa dhe karta teknologjike të prodhuara nga 5 QTTB-të, që ju vihen në dispozicion fermerëve dhe agrobizneseve dhe aplikohen prej tyre, gjatë 4 mujorit të vitit 2024 janë vënë në dispozicion teknologji/paketa teknologjike me elementë të përmirësuar për 8,000 fermerë nga 24,000 që planifikohet të asistohen. Janë planifikuar të kryen 12 ditë trajnime për 500 gra nga Qendrat e Transferimit të Teknologjive Bujqësore në bashkëpunim me Agjencitë Rajonale të Ekstensionit Bujqësor; janë asistuar 71,537 aplikantë për skemat mbështetëse, si dhe janë kontaktuar dhe ofruar shërbim ekstensioni për rritjen e njohurive dhe përmirësimin e shprehive praktike të fermerëve; janë zhvilluar 61 ditë trajnime të hapura me specialistë të bujqësisë nga 145 ditë trajnimi që pritet të realizohen në vitin 2024 dhe kanë marrë pjesë rreth 45 mijë fermerë dhe agrobiznese.

Lidhur me projektet e investimit në këtë program nuk kanë realizim pasi sipas pritshmërive realizimi i fondeve do të bëhet në 4 mujorin e dytë të vitit.

Në programin “Menaxhimi qëndrueshëm i tokës bujqësore”, synohet të krijojë Sistemin e Informacionit për Tokën (LIS) në rreth 12,000 ha tokë bujqësore në bashkitë Dibër Peshkopi, njësitë administrative Maqellar dhe Qendër Tomin për 4 mujorin e vitit 2024, shpenzimet faktike janë 1 milionë nga 25 milionë të planifikuara në këtë program ose ndryshe në masën 4 % e planit vjetor.
3. Informacion mbi volumin dhe madhësinë e ndryshimit të buxhetit.

Për të 7 programet e kësaj ministrie situata në lidhje me ndryshimet në planifikim për 4M e vitit 2024, përfshirë këtu buxhetin fillestar, dhe buxhetin me ndryshimet e ndodhura gjatë vitit, paraqitet në tabelën e mëposhtme:                                         



   
Në mijë lekë
	Programi
	Buxheti Fillestar
	Buxheti i Rishikuar
	Diferenat

	Planifikimi, Menaxhimi dhe Administrimi
	499,335,000.00
	500,435,000.00
	1,100,000.00

	Siguria ushqimore dhe mbrojtja e konsumatorit
	2,703,048,000.00
	2,705,848,000.00
	2,800,000.00

	Mbështetje për Peshkimin
	472,523,000.00
	472,823,000.00
	300,000.00

	Menaxhimi i infrastrukturës se kullimit dhe ujitjes
	2,553,500,000.00
	2,554,900,000.00
	1,400,000.00

	Zhvillimi Rural duke mbësht. Prodh. Bujq, Blek, Agroind dhe Market.
	7,247,794,000.00
	7,248,394,000.00
	600,000.00

	Këshillimi dhe Informacioni Bujqësor
	679,300,000.00
	680,800,000.00
	1,500,000.00

	Menaxhimi qëndrueshëm i tokës bujqësore
	25,000,000.00
	25,000,000.00
	0.00

	Totali
	14,180,500,000.00
	14,188,200,000.00
	7,700,000.00


Diferencat lidhen me ndryshimet në buxhetin fillestar dhe atë të ndryshuar në fund të 4 mujorit janë si rezultat i detajimit të Fondit të veçantë prej 7.7 milionë lekë.

Komente dhe rekomandime
· Konstatojmë se raporti i monitorimit për periudhën Janar – Prill të vitit 2024 është paraqitur në kohë dhe përmban një analizë narrative lidhur me ecurinë e realizimit të periudhës për secilin program që administron. 
· MBZHR në këtë raport monitorimi ka përdorur anekset sipas formatit të AFMIS të përcaktuara në Udhëzimin nr. 14, datë 30.05.2023 “Për procedurat standarde të monitorimit të buxhetit, për njësitë e qeverisjes qendrore” për secilin nga programet që administron.
· Gjithashtu, konstatojmë se për të gjitha programet janë regjistruar të dhënat e realizimit faktik të produkteve në AFMIS (Output monitorin data) sipas ecurisë së deri tanishme.
· Për 4 mujorin e vitit 2024 është paraqitur në raportin e monitorimit evidentimi i detyrimeve të prapambetura si ato të trashëguara ashtu edhe ato të krijuara rishtazi që sipas deklarimit të institucionit MBZHR nuk disponon asnjë detyrim të tillë.
· Nga MBZHR është bërë pjesë e raportit të dhëna për buxhetimin me bazë gjinore për ato programe që ka të tilla.
· Është evidentuar realizim në vlerë për të ardhurat dytësore por duhet të evidentohet edhe përdorimi i këtyre të ardhurave dytësore për periudhën raportuese.
· Mungojnë shpjegime për devijimet e kostove nga plani fillestar apo nga vitet paraardhëse (për ato raste që kanë ndryshime të konsiderueshme në vlerësimet e kostove për njësi për produktet).

· Është paraqitur informacion lidhur me numrin e punonjësve buxhetore të miratuar në Ligjin vjetor të Buxhetit si edhe detajimi sipas strukturave të miratuara por konstatojmë se nr. i pa shpërndare deri në 4 mujorin 2024 ishte 101 vende dhe jo 7 sikurse ka deklaruar MBZHR, kjo pasi shpërndarja prej 94 punonjësish është bërë efektive në qershor 2024. Ndërsa sa i takon numrit faktik të punonjësve janë 2255 punonjës dhe rezultojnë 298 vakanca.
Publikimi:
· Raporti i monitorimit për 4 mujorin e vitit 2024 është publikuar në faqen zyrtare të Ministrisë së Bujqësisë dhe Zhvillimit Rural në linkun : https://bujqesia.gov.al/
